
LinKk is in tydskrift foar jongeren, dat yn in 
skoaljier seis kear ferskynt. It kin as selsstannich 
blêd lêzen wurde, mar it slút ek oan by de tema’s 
fan de digitale metoade Searje 36.

top5top5
Ast nije minsken moetest, wolst graach goed 
oerkomme (teminsten, dat jildt foar de measte 
minsken). Mar hoe dochst dat eins? Hoe 
makkest goed kontakt en soargest foar 
ferbining? Fiif tips foar suksesfol 
kommunisearjen. 

1.	� Lústerje mear, praat minder
2.	 Soargje foar in positive hâlding
3.	 Nim tiid foar de oar
4.	 Sis faker: hoe kin ik dy helpe?
5.	 Ferjit noait te laitsjen!	

Ha LinKk-lêzer!
Do sitst alwer in pear wiken op skoalle. Tinkst mei weemoed 
werom oan dy geweldige simmerfakânsje? Gjin noed: hjir is 
LinKk. It ljocht tusken al dy skoalboeken. LinKk is – mar dat 
hiest fêst al yn ’e gaten ;) – Frysktalich. Dit skoaljier lêsto dit 
tydskrift by it fak Frysk. Ik hoopje datst it leuk fine silst!    

It tema fan dizze LinKk is Minsken en Moetingen. Do moetest 
no ek in soad nije minsken, want sitst krekt op in nije skoalle. 
Hast al leuke persoanen kennen leard? Freonen meitsje kin bêst 
lestich wêze. LinKk helpt dy in hantsje mei 
tips, sjoch mar op side 14. Yn dizze LinKk 
moetest ek muzikant Bram van den 
Berg, hy drumt op dit stuit by de 
wrâldferneamde rockband U2. En 
do lêst oer FeRstival. Dochsto yn 
novimber mei oan dizze Fryske 
foardrachtwedstriid?

Hoi!
Marrit de Schiffart

Giesto der hinne? De musical De Tocht? Spesjaal foar dizze 
musical waard der yn Ljouwert in splinternij teäter boud 
flakby it startplak fan de echte Alvestêdetocht. It Friso 
Theater hat in 360º-iisflier fan 2.000 fjouwerkante meter. 
De crew makket gebrûk fan de nijste teätertechniken. It 
ferhaal giet oer fiif reedrydfreonen dy’t elkoar út it each 
ferlern binne. Doe’t se jong wiene, diene se elkoar in belofte: 
as de Alvestêdetocht nochris komt, dan ride wy dy mei-
inoar. As it safier is, blykt dat der folle mear op it spul stiet 
as it heljen fan de finish...   

Friesenjung: Joost skoart 
simmerhit yn Dútslân

@linkkmagazine /www.linkk.frl

Linkke sakenLinkke sakenLinkke sakenLinkke saken

‘Ik bin ein Friesenjung!’ It waard fan ’t simmer keihurd 
meisongen op festivals yn Dútslân en Eastenryk. It is 
Dútsk foar: ik bin in jonge út Fryslân. Mei Friesenjung 
skoarde rapper Joost Klein in dikke fette simmerhit.
Yn 2022 stie Joost Klein mei rapper Ski Aggu út Berlyn yn 
it foarprogramma fan in Amerikaanske rapper. Dat liede 
ta in gearwurking mei dizze hit as resultaat. ‘Het is crazy,’ 
sei Joost. ‘Ik weet niet wat er aan de hand is. Ik heb nu 
shows in Zwitserland, Duitsland en Oostenrijk!’

Joost Klein is berne en grut wurden yn Fryslân en sjongt 
dêroer yn it nûmer. Yn Dútslân binne regio’s dy’t hiel 
froeger by Fryslân hearden en no noch Ost-Friesland en 
Nordfriesland neamd wurde. 
Ek dêr wenje Friesenjungen 
dus. Miskien dat it 
nûmer dêrom sa 
oansloech?

Wy ynvestearje mei Taalplan Frysk yn de 
kwaliteit fan Frysk ûnderwiis op alle
skoallen en alle ûnderwiisnivo’s. Taalplan 
Frysk 2030 is in gearwurking fan Afûk,
Cedin, Fers, Keunstwurk, NHL Stenden,
Omrop Fryslân, Semko, SFBO en de
provinsje Fryslân. www.taalplan.frl

It is in grutte dream dy’t 

útkomt. Drummer Bram van 

den Berg falt yn as drummer 

by de rockband U2. Hy sil fan 

’t hjerst meispylje by in oantal 

konserten fan de show Live at 

the Sphere yn Las Vegas. Hoe 

komt sa’n wrâldferneamde 

band by Bram út? En wat 

hat Martin Garrix dêr mei te 

krijen? LinKk fertelt it dy!

Moeting soarget foar wrâldsukses Moeting soarget foar wrâldsukses 
Bram is drummer by U2

Tekst: Froukje Sijtsm
a, byld: Paul Bergen

Wa is Bram van den Berg?
Bram is drummer fan de bekende Nederlânske band Krezip. Syn 
leafde foar it drummen ûntduts hy yn Fryslân. In grut diel fan syn 
jeugd wenne hy yn Gytsjerk en dêr krige er syn earste drumlessen. 
Doe’t hy 11 jier wie, krige hy in drumstel en sûnt dy tiid dreamt hy 
derfan om popmuzikant te wurden. 
As Bram 17 jier is, lêst er yn in krante-artikeltsje dat yn Tilburg in 
Rockakademy oprjochte wurde sil. Hy is sa entûsjast, dat er syn mem 
smeket oft er dy oplieding folgje mei. Syn mem fynt it goed en dus 
ferhûzet Bram fan Fryslân nei Brabân. Dêr set hy de earste stappen 
fan syn spetterjende muzikale karriêre.

Wat binne bekende ferskes fan U2?
U2 is in Ierske rockband dy’t al sûnt 1976 bestiet. Se meitsje 
dus al hast 50 jier muzyk. De sjonger syn artystenamme is 
Bono. Ast se opsikest op Spotify, werkensto grif wol nûmers, 
lykas Pride (In The Name Of Love), With Or Without You en 
I Still Haven’t Found What I’m Looking For. Dit jier stienen 
der mar leafst 21 nûmers fan U2 yn de Top2000 fan 
Radio 2. 

Wêrom frege U2 Bram om yn te fallen?
U2 bestiet al hiel lang. De bandleden binne ek goeie freonen fan 
elkoar. Muzikant Larry Mullen Jr. is al 40 jier de fêste drummer. 
Hy hat noch nea in konsert mist. Fanwegen in operaasje kin 
Larry Mullen jr. efkes in skoftke net optrede. Dêrom is Bram 
frege om yn te fallen. 

Hoe komt U2 by Bram út?
Lange tiid wie it ûndúdlik wêrom’t de wrâldferneamde band 
U2 no krekt de Nederlânske drummer Bram frege hie om yn 
te fallen. Mar no is helder wurden dat dj Martin Garrix der wat 
mei te krijen hat. Martin Garrix en Bram waarden befreone 
doe’t se op de Herman Brood Academie yn Utrecht sieten.
Yn 2021 brochten Martin Garrix, U2-gitarist The Edge en U2-
sjonger Bono it ferske We Are The People út. It wie de offisjele 
soundtrack fan UEFA Euro 2020. Doe’t U2 in tydlike drummer 
socht, oppere Martin Garrix dat se syn goeie freon Bram wol 
freegje koene. 

Wat wie de reaksje fan Bram?
Dy wie hielendal út ’e skroeven fansels! Op syn Instagram 
skreau hy: ‘Ik heb hoge verwachtingen te vervullen, maar Larry 
en de band zijn een grote steun.’ Syn bandleden fan Krezip 
skreaunen op Instagram: ‘Dat een legendarische band als U2, 
bovendien één van Bram’s favoriete bands, nu op zijn pad is 
gekomen, is niet te bevatten! En ook weer wel, want wij weten 
natuurlijk al lang hoe goed hij is!’

Wat fine de bandleden fan U2 fan Bram?
Bram is al moannen drok oan it repetearjen mei U2. Yn it 
Amerikaanske muzykmagazine Rolling Stone fertelt drummer 
Larry Mullen Jr. dat er hiel posityf is oer Bram. ‘Hy is hiel leaf 
en it is hiel noflik om him derby te hawwen. Ik bin der wis fan 
dat de optredens yn Las Vegas mei Bram geweldich wurde!’

Fan wa hasto wat leard? 
Op wa likesto? Fan wa hasto dyn eagen? 
Fan wa dyn laits? Net allinne oan de 
bûtenkant, mar ek oan de binnenkant 
bisto foarme troch oare minsken. 
Yn wa’tst bist, watst kinst en wichtich 
fynst.

Tink ris nei oer de fraach: fan wa ha ik 
wat leard?

Oars sjen
Sjoch nei dysels yn de spegel of nei in 
foto fan dysels. Fan wa hasto dyn eagen? 
Hokker linen, foarmen, groeden en 
ferhalen sjochsto yn dyn gesicht? En ast 
op ’e kop sjochst? 

Doare te fielen
Hokker minsken hawwe in spesjaal 
plakje yn dyn hert? Wêrom? Wat hast 
fan harren leard? Trochsette, tefreden 
wêze mei lytse dingen, kreatyf wêze, 
grapkes meitsje of wer wat oars?  

Helder tinke
Hast ek oaren (trainers, influencers, 
idoalen…) dy’t dy ynspirearje? Wat leare 
sy dy?

Gewoan mar meitsje
Meitsje in wy-ke fan dyn selske!*

Tekst: D
aniël de B

oer, byld: Piet D
oum

a

Tekst: K
eunstw

urk, byld: A
ad van A

ltena – fanaad.nl

Foardrage foar FeRstival

Meitsje in wy-ke fan dyn selske
Spoken word, it is harstikke hip. Kinsto it? In gedicht 

foardrage? Jou dy dan op foar FeRstival! Dat is de Fryske 

foardrachtswedstriid foar middelbere skoallen. Ferline 

jier wûn Marrit Boetje (13) ien fan de prizen. Se fûn it 

hiel tof om mei te dwaan, sa fertelt se yn dit ynterview. 

Keunstner yn dyKeunstner yn dyKeunstner yn dyKeunstner yn dy

Besjoch hjir Marrit har foardrachtklip! !!

Dielnimmers fan FeRstival nimme it yn trije leeftiids
kategoryen tsjinoar op yn de foarrondes. Yn de finale 
stride de bêsten om de titel. Dy is dit jier op 9 desimber 
yn it Posthuis Theater op It Hearrenfean. Marrit út De 
Harkema die twa jier lyn foar it earst mei. Ferline jier 
pakte se yn de kategory Trochsetters de earste priis. 

Do hast twa kear meidien oan FeRstival, 
hoe is it om mei te dwaan?
‘De earste kear fûn ik it al hiel leuk, mar ek wol hiel 
spannend. Yn de finale fan datselde jier wie ik al wat 
selsfersekerder, omdat ik der al wat mear ûnderfining 
mei hie. Foarich jier wie it de twadde kear. Doe gie it 
foar myn gefoel noch better. It is gewoan hiel leuk om in 
gedicht sa moai mooglik oer te bringen op it publyk.’

Hoe bist der eins by kaam om mei 
te dwaan oan FeRstival?
‘Dat is begûn by myn sus. Sy hie fjouwer jier lyn alris 
meidien, sa wist ik der al wat fan. Doe sei in freondinne 
fan my út Drachten twa jier ferlyn dat se ek meidwaan 
soe, sa bin ik ek op it idee kaam om mei te dwaan. By ús 
op skoalle diene wy der earst noch net sa’n protte oan.’

Hoe riedst dy dan ta op sa’n foardrachtwedstriid?
‘De earste kear dat ik meidie, hie ik mar twa wiken de 
tiid om te oefenjen. Dus doe ha ik elke dei oefene en 
foardroegen. Mei ús mem oefenje ik it foardragen en mei 
myn dosint sjoch ik nei de útspraak.’

De lêste kear 
datst meidiest gie 
it hiel bêst, want doe hast 
wûn! Wat fûnst dêrfan doe’tst dat heardest?
‘Dat wie geweldich, ik hie it net oankommen sjoen, mar 
doe waard myn namme omroppen en wie ik earste! 
Dat hie ik echt net ferwachte. As winner mocht ik doe 
in foardrachtclip (pylk nei qr-koade) opnimme. Dêryn 
draach ik myn winnende gedicht foar. Ik krige ek noch 
in beker en in wikselbeker. En ek myn dosint Frysk hat 
noch in priis krigen foar it helpen: in aktiviteit mei de 
klasse. Dêrom geane wy ynkoarten mei de klasse nei 
Tresoar.’

Wat foar dy?
Liket it dy wol wat? Sa moai mooglik in gedicht foardrage? 
Jou dy op foar FeRstival! De foarrondes binne op 
freedtemiddei 3 novimber yn Snits, op freedtemiddei 10 
novimber yn Drachten en moandeitemiddei 13 novimber 
yn Ljouwert. De finale is op sneon 9 desimber yn Het 
Posthuis Theater op It Hearrenfean.
Om mei te dwaan kiest in gedicht út it boekje 
FeRsefariaasje. Dat boekje kinst krije fia dyn dosint Frysk 
of fia www.ferstival.frl. Dêryn stiet ek hoe’tst dy opjaan 
kinst, dat moat foar 13 oktober. 

Wat in keunstner docht is: 
* oars sjen 
* doare te fielen 
* helder tinke
* gewoan begjinne te meitsjen

Der is gjin fêste folchoarder. 
Kies wêr’tsto begjinne wolst. 
Wês net bang datst net kreatyf bist. 
Kreativiteit en fantasij binne spieren 
en dy kinst traine!

*Selske = selfie

De Jonge en de Fûgel koart ferhaal

Tekst: Tialda H
oogeveen

Wurdlist
Hurdfjoer – haardvuur
Tinzen – gedachten
Gryp – grip
Wjukken – vleugels
Temjitte – tegemoet
Slynt (sline) – snoept
Bryk – skeef
Sjongende seage – zingende 
zaag (muziekinstrument)

Hoefolle dagen is hy no al ûnderweis, freget de Jonge him ôf. Dagen en nachten rinne troch 
elkoar as flarden út dreamen dy’tst krekt net gripe kinst. Oerdei kiest de Jonge it paad. Nachts, 
as de moanne en stjerren de ienige ljochtpuntsjes binne, is it de Fûgel dy’t mei syn nachtlinzen 
it paad wiist. Wêrhinne witte se net, as it mar fier fuort is. ‘Frijheid!’ ropt de Fûgel. De Jonge 
hat him in pear wurden leard. Wurden fan gewicht om it lichter te meitsjen.

It Famke hat de tekkens opskodde en de ruten fan de keammerkes tichtdien. Jûns kuollet it ôf. 
De flam fan de lúsjefers kuieret de drûge tûkjes yn, dy’t al gau ien wurde mei de grouwe blokken 
hout en sa it hûs waarm ferljochtsje. De Kat rôlet him op it kessen op, de swarte facht glânzget 
yn it hurdfjoer.

De Fûgel is it ienige dat hy meinaam hat. En in holle fol gedachten wêrfan’t hy 
net seker wit oft hy se ûnthâlde wol. Tinzen oer hoe’t it west hie en tinzen 
oer hoe’t it wurden is neidat troch de knallen syn hûs gjin thús mear wie 
en syn boartersguod ferbaarnd wie. Tinzen oan de stêd wêr’t syn fuotten 
soms gjin gryp mear hiene op de grûn as dy trille fan eangst. Gedachten 
oan de flitsen dy’t de stêd tydlik ferljochten, wêrtroch’t de fernielde 
gebouwen en de deade minsken efkes sichtber waarden.

De Jonge sjocht oer syn skouder. Dat docht hy faak. De Fûgel fljocht 
in stikje werom. Krekt as de Jonge in rilling fielt by de soarch oft de 
Fûgel no ek foargoed ferdwynt, skitterje de blauwe wjukken alwer 
troch de loft en fleane him temjitte. 
‘Feilich’, krast de Fûgel, en lânet op it skouder fan de Jonge. 
In hiel djippe sucht, de Jonge rint fierder, de Fûgel leit syn kop tsjin 
syn hals. Yn stilte reizgje se fierder, lâns rivieren, oer bergen, troch 
greiden sûnder ein.

It Famke núnderet it liet dat se aanst hearre litte sil. De panne mei 
molke set se op de kachel. Se slút har eagen, de tsjokke lucht fan 
kakao snúft se djip har noas yn. In hap sûker ferdwynt yn har mûle, 
gau slynt se noch in leppel fol.

It farske grien docht him sear oan de eagen. ‘Sjoch, Fûgel! Hjir groeie 
ek nútsjes! En fruchten safolle ast wolst.’
De blauwe wjukken fleane behindich tusken de beammen troch. De 
swarte poaten hippe fan tûke nei tûke, dêr’t de Fûgel mei syn snaffel 
nuten en fruchten los byt. De Jonge pakt se mei twa hannen op en 
triuwt it syn mûle yn. De Fûgel boppe him ferjit hast te azemjen tusken 
de happen troch.

Oprôle op in sêft bêd fan mos, de Fûgel op in tûke boppe him, falt hy yn in 
ûnrêstige sliep. Syn liif is net mear wend oan iten. De drokke búk giet oer yn in 
drokke holle fol drokke dreamen.

It prikken fan it tikjen fan de snaffel op syn fingers makket him wekker.
‘Hâld op Fûgel, ik wol net mear rinne.’ De Jonge leit in earm foar syn 
eagen.
‘Frijheid! Feilich!’ krast de Fûgel fel troch de loft. 
‘Do hast gelyk,’ seit de Jonge. In bytsje stiif komt er oerein. Hy follet de bûsen 
mei nútsjes. Stil stapt hy troch, de Fûgel knikkeboljend op syn skouder. Stilte, 
stappen, gedachten, eangsten, winsken, dreamen. Stilte, stappen, gedachten, 
eangsten, winsken, dreamen. Stilte, stappen, gedachten, eangsten, winsken, 
dreamen.

In lûd. Hy skrikt der net iens fan, sa prachtich is it.
‘Hearst dat!?’ freget hy de Fûgel. 
It bist hâldt de kop bryk. 
‘Muzyk!’ Hoe lang is it lyn dat hy dat heard hat?! ‘Kinsto sjen wêr’t dat weikomt?’
De blauwe wjukken ferdwine sûnder lûd de fierte yn.
‘Hûs,’ ropt de Fûgel as hy gau dêrnei weromkomt.

It Famke leit fan skrik har sjongende seage del en komt oerein. In Jonge. Grutte eagen, klean 
los om it liif, smoarge hûd en in skitterjende blauwe Fûgel op it skouder. 
‘Do silst wol honger hawwe,’ seit se. Gau iepenet se de doar. ‘Jou dy mar lekker del,’ se gebeart 
nei de bank en pakt grutte kommen.

It Famke sprekt wurden dy’t er net ken. Mar har eagen sprekke in taal dy’t hy noch ken fan 
de minsken yn syn hûs, foardat de kûgels troch de loft fleagen en de loft op ûnferwachte 
mominten jankte.

De Kat rint op en del by syn foet del, ûnderwilens kopkes jaand. It Famke riert troch it sop op ‘e 
kachel en skuort bôle yn stikken foar de Fûgel. 

Stadich leppelet hy it sop nei binnen. De Fûgel op it skouder fan de de Jonge ûnder it 
tekken neist it Famke mei de Kat op skoat by de hurd yn in stilte sûnder tiid. In 
stilte mei allinnich it spinnen fan de Kat en it knapperjen fan it fjoer. 
‘Thús!’ ropt de Fûgel yn de taal dy’t de Jonge wol ferstiet. 
Hy ferstoppet syn snaffel yn syn wjukken en falt yn in kalme sliep 
nei de lange reis.

linkke sidenlinkke sidenlinkke sidenlinkke sidenFuotbalclub kocht
De muzyk fan Stormzy kenst fêst wol. Mar de Britske 
rapper is ek yn oare tûken fan sport aktyf. Hy hat 
nammentlik in Ingelske fuotbalclub oernaam: Croydon 
Athletic. Stormzy kocht de club mei in fuotballer en in 
sakeman. Sy groeiden alle trije op yn Croydon, in wyk 
yn London. It trijetal wol sa wat werom dwaan foar de 
buert.

Nuvere fans
Artysten dy’t optrede, krije meast applaus en joechei. 
Mar de lêste tiid krije muzikanten hieltyd nuverder 
saken oer har hinne. Sa krige Bebe Rexha in telefoan 
tsjin de holle smiten en Ava Max krige út it neat in tik. 
In Pink-fan makke it wol hiel bûnt. Dy smiet de jiske 
fan syn mem op it poadium. ‘Ik wit net goed hoe’t ik my 
hjirby fiele moat,’ sei Pink. Wy ek net, Pink…

Tekst: G
jaldau Sijtsm

a

Oranje boppe
Oranje-middenfjilder Frenkie de Jong wurdt heit. 
Hy en syn freondinne Mikky Kiemeney ferwachtsje 
harren earste berntsje. It stel makke it nijs bekend op 
Instagram. En der is noch mear romantysk Oranjenijs: 
Matthijs de Ligt sil trouwe. Hy gie op ien knibbel foar 
freondinne Annekee Molenaar en sy sei ja! De jonges 
skoare dus net allinnich op it fjild.

Don’t say love
De namme Leigh-Anne seit dy miskien net fuort wat. 
Dochs hat dizze sjongeres as âld-lid fan Little Mix al in 
soad hits skoard. De girlgroup gie foarich jier út inoar 
en Leigh-Anne is no de earste dy’t solo muzyk útbringt. 
Har single Don’t Say Love skeat fuort de hitlisten yn en 
ek de muzykfideo is al tûzenen kearen besjoen. Goed 
begjin, Leigh-Anne! 

Davina Michelle 
giet lekker
Davina Michelle sil foar it earst yn lange tiid wer 
op clubtour. Oer publyk hoecht de sjongeres har 
gjin soargen te meitsjen, want de tickets wiene rap 
útferkocht. Dat barde nei’t se op telefyzje optrede. 
Nei dat optreden krige de sjongeres in bysûndere 
ferrassing: in gouden award foar Heartbeat, om’t der 
40.000 eksimplaren fan de plaat ferkocht binne en it 
nûmer noch folle faker streamd is. Lekker, Davina!

Bridgerton 3
Krijsto mar gjin genôch fan Bridgerton? De earste 
twa seizoenen wiene razend populêr en ek de searje 
oer Queen Charlotte wie binge-weardich. Fans kinne 
harren gelok net op, want der komt in tredde seizoen fan 
de Netflix-searje. Dit kear oer Penelope Featherington 
en Colin Bridgerton. Sille sy dan dochs foar inoar falle? 
Ein dit jier komst derachter!

De fuotballer dy’t de club kocht mei Stormzy 

is Wilfried Zaha. Foarich seizoen spile hy yn 

de spits by de Ingelske Premier League club 

Crystal Palace.

!!

Fan poolenFan poolen  wurdstwurdst  tûkertûker

Een eigen keu is dan wel handig want het 
gewicht van elke keu is anders en 
daar moet je telkens weer 
aan wennen.’ 

Mei syn eigen keu en 
twa meilearlingen fan 
it AMS gie Marten 
yn maaie nei 
Hilversum. Dêr 
wie it lanlike 
eintoernooi 

fan de SmartCue-pilot foar middelbere skoallen. ‘We hadden 
verwacht dat we daar tegen andere jongens moesten poolen, 
maar het waren vrijwel allemaal meisjes.’ It toernoai bestie út in 
pûlfase en in ôffalronde, mar dat hie Marten earst net hielendal 
troch. ‘Ik verloor de eerste wedstrijd en dacht dat ik klaar was. 
Gelukkig was het een poule en wist ik de afvalronde te halen. 
Daar won ik in de halve finale van Joey Okkema van mijn 
school, hij werd gedeeld derde. En ik won het toernooi!’

Tinksport
Wat Marten syn sterke punten binne? ‘Ik kan de graden 
redelijk berekenen. Ik heb ook goed inzicht in waar ik de bal 
met de keu moet raken en waar de bal ongeveer moet liggen 
om een goede stoot voor de volgende beurt te hebben.’ Mei 
it winnen fan it eintoernoai hat Marten in beker en noch in 

keu wûn. ‘En de directeur van de KNBB stelde voor 
dat ik mag meedoen aan het NK Jeugd. Dat 

lijkt me heel leuk.’ Neist dat Marten fierder 
wol mei poolen sit hy ek op skaken. In echte 

tinksporter dus. ‘Als beweegsport wil ik 
misschien nog wel op tennis, maar daar 

moet ik dan wel tijd voor hebben.’

Komt der by dy op skoalle ek in 
module SmartCue? Dan advisear

ret Marten dy om dêroan mei 
te dwaan. ‘Zeker weten. Het is 

veel leuker dan de hele dag in 
een klaslokaal zitten en het 

helpt je met wis- en 
natuurkunde!’

Dit earste LinKk-Sportportet fan it nije skoaljier giet oer biljertsport. 

In sport wêrmei’tst better wurdst yn wis- en natuerkunde. Fia 

SmartCue-lessen op skoalle ûntduts Marten Hofstra (15) 

út Frjentsjer poolbiljert. Hy wûn yn maaie it lanlike 

SmartCue-eintoernooi yn Hilversum. 

‘Dat was natuurlijk heel erg leuk!’

Tekst: Bianca B
eem

er, byld: M
artin de Jong

Marten is SmartCue-kampioen

Dit jier sit Marten yn havo 4 fan CSG Anna Maria van Schurman 
(AMS) yn Frjentsjer. Hy keas foar it profyl Natuer & Technyk. 
‘Daar zitten wiskunde B, natuurkunde, scheikunde en nog 
een aantal keuzevakken in’, fertelt Marten dy’t in echte bèta-
leerling is. ‘Exacte vakken zoals wiskunde liggen me wel. Vooral 
wiskundeopgaven waarbij je vraagstukken moet oplossen vind 
ik leuk.’

De Koninklijke Nederlandse Biljart Bond (KNBB) hat in 
lesprogramma makke wêrmei’t learlingen fan de middelbere 
skoalle fia de biljertsport entûsjast makke wurde foar wis- 
en natuerkunde. Dat programma hjit 
SmartCue. ‘Bij ons op school hebben we 
in klas 1 tot en met 3 GrowXL-modules 
waarbij meneer Dijkstra SmartCue-
lessen gaf. Dat poolen leek me meteen 
tof, want tijdens vakanties deed ik het 
weleens met mijn vader.’ 

Mei tsien learlingen folge Marten, 
neist de reguliere wiskundelessen, 

de lessen SmartCue. ‘Dat was 
vooral leuk omdat je niet 

de hele tijd op je stoel 
hoefde te zitten. 
Je was gewoon 
lekker praktisch 
bezig. Meneer 

Dijkstra ging stap voor stap door de 
lesstof heen en wij leerden best snel. 

Daardoor konden we lekker veel poolen. 
Er zijn verschillende poolvarianten, zoals 

9-ball, 10-ball, straight-pool en one-pool. 
Maar wij speelden meestal twee tegen twee 

8-ball.’

Berekkenje en mjitte 
Dat klinkt allegearre hiel leuk, mar leardest der ek wat fan? 

‘Jazeker, want je moet hoeken berekenen en kijken of je een 
curve aan je stoot mee moet geven of niet. Verder is het 
veel hoofdrekenen en meten. Maar eigenlijk doe je dat 
zonder dat je het merkt. Zelf kwam ik vanuit klas 1 
vmbo TL naar 2 havo en daar ben ik begonnen met 
SmartCue. Ik denk wel dat het mij heeft geholpen 
bij wiskunde.’ 

Eigen keu
Nei de lessen die Marten mei syn klasse 
mei oan in pooltoernooi by Njoy yn 
Drachten. ‘Dat was heel leuk. Ik heb ook 
met mijn vader bij Poolcentrum All-in 
in Leeuwarden gepoold. Daar kreeg 
ik een eigen keu, want ik vind het 

zo’n leuke sport dat ik het 
wel vaker wil doen. 

8-ball
De meast spile fariant fan Poolbiljart is 8-ball. 

By dat spul wurde der sechtjin ballen brûkt. Ien 
wite bal en fyftjin ballen mei nûmers. Nûmers ien 

oant en mei sân binne hiele ballen, wêrby’t de kleur 
oer de hiele bal sichtber is. Nûmers njoggen oant en 

mei fyftjin binne heale ballen en hawwe in wite streep 
yn ’e midden. De iene spiler moat de hiele ballen yn 

de pockets spylje, wylst de tsjinstanner de heale ballen 
fuortspylje moat. 

Freonen meitsjeFreonen meitsje
Tekst: N

ynke van der Zee

Sa’n begjin op in nije skoalle, dat is bêst spannend. Dat witte 
se gelokkich by dy op skoalle ek. Dêrom bestiet in earste 
wike foar brêgeklassers net út gewoane lessen, mar út 
allerhande aktiviteiten. Gjin lesroaster fol mei wiskunde, 
Ingelsk en Nederlânsk, mar in sportdei of mei-elkoar nei in 
attraksjepark. Sokke dagen binne net allinnich leuk, se ha ek 
in doel: nammentlik datsto dyn nije klasgenoaten better 
kennen learst. Op in sportdei ûntdekst wa’t ‘haantje de 
voorste’ is en wa just wat kalmer. Sa kinst alfêst in bytsje 
oanfiele by wa’tst dy op dyn gemak fielst. 

1.    Bliuw dysels
Wichtich yn in freonskip is datst dy op dyn gemak fielst 
byelkoar. Bliuw dêrom foaral dysels dizze earste wiken op dyn 
nije skoalle. Stiest it leafste wat op ’e eftergrûn of hâldst der wol 
fan om foarop te rinnen en geintsjes út te heljen? Doch dat dan. 
Wês dysels, dan witte dyn nije klasgenoaten fuortendaliks 
hoe’tsto bist en oft jim byelkoar passe.

2.    Fertel oer dysels
Fuotbalje, hynsteride of dûnsje: dyn hobby kin ek foar in klik 
soargje mei nije klasgenoaten. Fertel dus dy earste wiken oer 
dysels. Hoechst net op te skeppen of in hiele sprekbeurt te 
hâlden. Mar fertel bygelyks yn it skoft oer watst leuk fynst om 
te dwaan nei skoaltiid of watsto dit wykein dwaan silst. Troch 

Tsja... hoe dochst dat eins?

oer dysels te fertellen, ûntdekst oft der mear klasgenoaten 
binne dy’t deselde ynteresses ha.

3.    Let op klean, hier of muzyk
Bisto net sa’n prater? Jout neat. Dan kin it helpe om goed om dy 
hinne te sjen. Miskien sjochst klasgenoaten mei deselde soart 
klean of itselde kapsel. Of do hearst dat se nei deselde muzyk 
harkje as dy. Ek dat kin in earste ûnderwerp wêze om oer te 
praten. Freegje bygelyks oft in klasgenoat it nijste nûmer fan 
dyn favorite artyst al heard hat. Of wêr’t hy of sy dat coole shirt 
of dy stoere broek kocht hat. 

4.    Sykje opfytsers
Moatsto alle dagen in eintsje fytse nei skoalle? Perfekt! Dan 

komst fêst lâns doarpen dêr’t klasgenoaten wenje. Freegje oft se 
opfytse wolle. Dat makket de hinne- en weromreis in stik 
leuker! Jim hoege net fuortendaliks bêste matties te wurden, 
mar it begjin is der, toch?

5.    Hâld online kontakt
Jim heit en mem sille it wol flauwekul fine, mar fia sosjale 
media of games kinst hiel goed nije freonen meitsje! Dus freegje 
dyn klasgenoaten oft se ek Fortnite spylje en praat ôf om mei 
jim allen te gamen. Bisto sljocht op TikTok of SnapChat? Ideaal 
om elkoar te folgjen. Sa hâlde jim ek nei skoaltiid kontakt. En lit 
jim heit en mem mar eamelje dat jim ris ‘echt’ ôfprate moatte. 
Dat is sa 1990...

Freonen foar it libben
Fan jong oant âld: dyn hiele libben lang makkest nije 
freonen. Mar witsto wol dat út ûndersyk bliken docht dat 
de kâns grut is dat de freonen dy’tsto no op de middelbere 
skoalle makkest, dyn freonen foar it libben wurde? Dus wa 
wit organisearje dyn Snap-freondinnen letter wol dyn 
frijgesellefeestje. Of giest mei ien fan dyn Fortnite-maten 
letter wol alle jierren op manne-wykein nei de Ardennen. 
Cool toch?!

Do hast dyn allerearste wiken 

as brêgeklasser der opsitten. 

Lekkerrrr! Dy earste wike, 

dat wie bêst spannend seker? 

Allegearre nije gesichten yn ’e 

klasse. Oare dosinten. En in 

skoalgebou dêr’tst geregeld it 

paad bjuster rekkest. Dêr kinst 

bêst swithantsjes fan krije. 

Hielendal ast nije freonen 

meitsje wolst. LinKk is dyn 

bêste maat en helpt dy graach 

in hantsje mei fiif tips.



Lauren, Seren en Ava

Eigen taal op skoalleEigen taal op skoalle

Wat soesto derfan fine om op in hielendal 

Frysktalige skoalle te sitten? Of hast toch 

leaver Nederlânsk? Sa’n taalkar moat 

makke wurde yn Wales, in provinsje 

fan Ingelân. Seren, Ava en Lauren 

keazen foar in kompleet

 Welshtalige skoalle. 

Tekst en byld: H
arm

 van Zuiden

Welshtalich ûnderwiis

Thús prate Seren, Ava en Lauren faak Welsh mei harren 
âlders, soms Ingelsk. Mei broerkes en suskes prate se allinnich 
mar Welsh. De famkes binne der hiel bliid mei dat se op in 
Welshtalige skoalle sitte. Op skoalle dogge se, behalve de 
gewoane fakken, ek in soad oan muzyk, teäter en sport. Alles 
giet yn de eigen taal. Se fine dat sa leuk dat sels húswurk 
meitsje relaxed is. Op Ingelsktalige skoallen yn Wales kin it 
Welsh as karfak keazen wurde, lykas by ús it Frysk yn hegere 
klassen.
Troch better Welsh te learen hawwe de fammen letter mear 
kâns op in moaie baan. Seren: ‘Der gean mear doarren foar dy 
iepen asto twatalich bist.’

Aldste taal fan Europa?
Se binne grutsk op de taal omdat it Welsh miskien wol de âldste 
taal fan Europa is. De allerearste tekst is skreaun yn de sechsde 
iuw, dus sa’n 1500 jier lyn. Lykas mei it Frysk is sûnt dy tiid de 
taal wol feroare. In soad minsken yn Wales sizze dat it Welsh 
net in echte taal is, mar dêr binne de famkes it net mei iens.

Hoe sit it dan mei harren freonen? Lauren: ‘Myn freonen prate 
hast allegearre Welsh, guon allinnich Ingelsk. Dat hinget wer ôf 
fan de skoalle dêr’t se op sitte’. Krekt as wy Friezen skeakelje se 
hiel gau fan de iene nei de oare taal. Op de fraach yn hokker taal 
se begjinne as se in ûnbekende oansprekke sizze Seren, Ava en 
Lauren alle trije dat dat altiten it Ingelsk is.

Oerienkomsten Frysk en Welsh
Der binne mear oerienkomsten tusken it Frysk en it Welsh: 
hawwe wy de badges en stickers mei ‘Praat mar Frysk’, sa hawwe 
sy de stickers, buttons en earmbantsjes mei ‘Cymraeg’. Dat 
betsjut: ik bin Welsh en yn dy taal wol ik oansprutsen wurde. Ek 
bygelyks winkelpersoniel draacht soksoarte buttons. Sa sjochst 
mar wer: wy kinne mekoar net ferstean, mar it Welsh en it Frysk 
hawwe in soad oerienkomsten.

Koartlyn wiene Seren, Ava en Lauren op 

útwikseling nei Mallorca. Dêr, op de ECCA-

kampus, moeten se oare learlingen dy’t ek in 

minderheidstaal sprekke. Ek de Fryske jonges 

Michael, Ruben en Jesse út Balk wiene dêrby.
!!

taal fan myn herttaal fan myn herttaal fan myn herttaal fan myn hert

RuiljeRuilje
Ik bin sa wyt,

sa yn- en yn wyt.
Myn fel wurdt knalread

as ik mar fiif minuten
yn ‘e sinne bin.

Wat woe ik graach
dat moaie brune fel
fan Aisha hawwe.

En dat hier, dat swarte,
tsjokke hier.

En dy tosken,
dy moaie wite tosken.

 
As wy húswurk meitsje

docht Aisha altyd myn hier.          
Dat slûge, bleke hier fan my.

Se wrimelet en frimelet
en makket der flechtsjes yn.

Dat fynt sy sa moai.
Se woe dat se myn hier hie

sei se juster.
En dat moaie ljochte fel

en dy blauwe eagen.
De beugel om myn tosken

fynt se ek sá stoer!
 

As wy ruilje koene
soene wy allebeide

folslein lokkich wêze.
 

Tink ik.

 Youvan Bergsma Y
llustraasje: Lem

on ‘n Salt

Hoe let is it?

Nei links of nei rjochts. Do 

moatst dyn kaart in kant op 

skowe. Dit spultsje is eins hiel 

simpel. Der lizze twa kaarten mei 

in getal op tafel en do leist in 

kaart mei in getal dat dêr 

tuskenyn sit del. Dêrnei meist 

kieze oftst dy kaart op de linker 

of rjochter steapel leist. Wol goed 

neitinke, want dyn folgjende 

kaarten moatte dêr ek wer tusken 

passe. Wa is as earste al syn 

kaarten kwyt?

Split

Werbrûkbere fleskes, werbrûkbe
re taskes en werbrûkbere reidsjes. 
Fuortsmytplestik sjochst hieltyd 
minder en opnij brûke wurdt 
hieltyd normaler. Bôlepûdsjes 
dy’tst faker brûke kinst, passe 
dêr ek hielendal by. Dizze eksim
plaren lykje wat op in etui. Net by 
fersin de pinnen deryn smite, 
hin!  

Net fuortsmite

Kin dyn keamer wol wat grien brûke? Yn stee fan 
plantsjes te keapjen, kinst dy ek sels groeie litte. 
Hast allinnich in stekje of in avokadopit nedich 
en in faaske. Kinst fansels ek in glês út de kast 
pakke. Allinnich noch wat wetter en leafde jaan 
en sjochst dyn plantsje eltse dei groeien!

Frroem

Sels groeie

Dochsto oan motorcross? Dan hoech

sto foar dizze fashion trend net iens te 

shoppen. Motorcross- of raceklean 

binne nammentlik hielendal yn. In 

stoere jas à la Nyck de Vries of in 

bypassende learen broek. Kinst de 

items boppedat yn alle kleuren krije. 

Skeursto al nei de winkel?

In klok sûnder sifers. Ja, dat kin. Dizze klok 

wurket nammentlik mei wurden. Is it 10.15 

oere, dan ljochtsje de wurden kertier oer 

tsienen op. Makket kloklêzen 

krekt wat leuker! Dizze is yn it 

Ingelsk, mar hy bestiet ek yn 

it Nederlânsk. En wa wit ek 

wol yn it Frysk!



Nije fuotbalgame EA Sports 
De ein fan in tiidrek: de fuotbalgame FIFA giet fierder ûnder de namme EA Sports FC. De game mei de nije 
namme is fan 29 septimber ôf te krijen. De feroaring fan de namme hat te krijen mei jild. FIFA frege ynienen ien 
miljard dollar foar de namme. Dat wegeret game-ûntwikkeler EA Sports te beteljen. En dus is der in nije namme 
betocht. Nei de breuk hat FIFA witte litten dat se sels games ûntwikkelje sille. De earste dêrfan skynt yn 2024 út 
te kommen. 

f-tersidef-terside

Barbie-film draait net yn Vietnam
Hasto ’m sjoen? De Barbie-film? En fûnst it ek sa hearlik, dy boartersguod-nostalgy? Yn Nederlân ferskynde 
de film ein july op it wite doek, mar yn Vietnam sil er noait draaie. It lân hat de film ferbean fanwege in sêne 
mei in kaart fan de Súd-Sineeske See. Op dy kaart steane eilannen wêrfan’t Vietnam fynt dat se by harren 
grûngebiet hearre, mar op de kaart liket it oft se ûnderdiel binne fan Sina. De twa lannen hawwe al jierren 
rúzje oer de eilannen. 

Undersyk: minder sosjale media = better selsbyld
Yn in resint ûndersyk yn Kanada waard pubers frege om harren skermtiid te halvearjen. De útkomst? Al nei 
in pear wiken hiene se in positiver selsbyld. Se fielden harren better oer gewicht en uterlik, fergelike mei 
leeftiidsgenoaten dy’t gewoan troch scrolden op sosjale media.  
In protte akkounts op sosjale media wurde beheard troch profesjonele teams. Dêrop komme profi foto’s dy’t ek 
nochris ferbettere binne mei photoshop. Sa wurdt der in falsk byld delsetten. Dat liedt derta dat folgers nei in 
ûnrealistysk ideaal stribje.

Fairphone komt mei headset
Kensto de fairphones? Dat binne smartphones dy’t op duorsume wize makke binne. De ûnderdielen kinne 
ek maklik ferfongen wurde en dêrtroch giet it apparaat langer mei. Fairphone komt no ek mei in headset, de 
Fairbuds XL. Ek dizze gadget is duorsum ûntwurpen en produsearre. It plestik dat deryn sit is 100% recycle en 
dat jildt ek foar it aluminium dat deryn sit. Alle ûnderdielen binne ek maklik sels te ferfangen. Neist in griene 
telefoan is der no dus ek in griene headset! Kosten? 249 euro.

Teenage Mutant Ninja Turtles: totale gaos
Hy draait sûnt in pear wiken yn de bios. De nije film fan de Teenage Mutant Ninja Turtles. Nei twa live 
action-films is der no wer ris in animaasjefilm fan de Turtles. Yn de film hoopje de Turtle-broers de New 
Yorkers foar harren te winnen neidat se har jierrenlang ferskûle hawwe foar minsken. Se wolle akseptearre 
wurde as gewoane tieners en geane de striid oan mei in mysterieuze misdiedorganisaasje. Oan de film 
wurken in protte ferneamde minsken mei. De stimmen waarden ynsprutsen troch in stjerrecast, sa binne 
ûnder oaren Micah Abbey, Shamon Brown en Jackie Chan te hearren.     

Tekst: M
arrit de Schiffart


